
ТАҚРИЗ 
ба автореферата диссертатсияи номзадии Амирқулов Нуриддин 
Амирқулович, ки дар мавзуи “Вижагиҳои ғазали Симини Беҳбаҳонӣ” 
барон дарёфти дараҷаи илмии номзади илмҳои филологй аз рӯйи 
ихтисоси 10.01.03 - Адабиёти кишварҳои хориҷии Аврупо, Осиё, 
Африқо, сокинони бумии Амрико ва Айстралия (адабиёти форсй) 
пешниҳод шудааст.

Маҳорат ё ҳунари шоирӣ, аз ҷумла масоили сохторию шаклӣ, ғоявию 
мавзуй, сабкй, бадей ва дигар ҷиҳатҳои ҳунари суханварии як шоирро дар 
иртибот бо зоидаи мафкураву андешаи халлоқи ӯ фаро гирифта, дараҷаи 
истеъдоди вай ба василаи ташхису баррасии масоили фавқуззикр муайян 
карда мешавад. Бад-ин ҷиҳат, таъйини маҳорати як шоир, он ҳам шоире бас 
мустаид ва хориқулодда ба мисли вижагиҳои ғазали симини Беҳбаҳонӣ, 
танҳо тавассути фурӯравии ҷиддӣ ба жарфои ҳунари нигорандагии ӯ муяссар 
мегардад ва ҷуз бад-ин васила номумкин хоҳад буд.

Дар хусуси маҳорати шоирии Симини Беҳбаҳонй, агарчи дар 
сарчашмаҳои пешину осори муҳаққиқони даврони муосир нукоти 
маълумотию таҳқиқии зиёде мавҷуданд, боз паҳлуҳо ва нуктаҳое марбут ба 
ҳунари шоирӣ ва вижагиҳои мутавотири суханварии адиби мазкур ниёз ба 
пажуҳишу баррасй ва бозкушоиву диди нав доранд. Агар осори шоирро 
таҳти назар қарор диҳем, то ин дам даҳҳо таҳқиқот, чӣ аз ҷониби 
муҳаққиқони хориҷӣ ва чй ватанӣ ба анҷом расидаанд, ҳоло ҳам ниёз ба 
баъзе ковишҳову пӯйишҳо дорад, ҳатто ҳар як ғазали он дар алоҳидагй 
хостори таҷдиди назари аҳли таҳқиқ мебошад.

Вобаста ба ин метавон гуфт, ки автореферата диссертатсияи унвонҷӯй 
Амирқулов Нуриддин Амирқулович, ки дар мавзуи “Вижагиҳои ғазали 
Симини Беҳбаҳонй” хулосаи ҷамъбастӣ дорад, кори муҷаддади тозатаре дар 
симиншиносӣ буда, аз бисёр ҷиҳат қобили арҷгузорй низ ҳаст.

Диссертатсия аз муқаддима, се боб ва хулосаю рӯйхати адабиёт иборат 
буда, бобҳои рисола ба фаслҳо тақсим шуда, тавсияҳо оид ба истифодаи 
амалии натиҷаҳои таҳқиқ, рӯйхати адабиёт ва нашри таълифоти илмй дар 
мавзуи диссертатсия иборат аст.

Дар қисмати муқаддима мубрам будани мавзуи таҳқиқ, дараҷаи 
омӯзиши он баён гардида, мақсад ва вазифаҳои асосии муаллифи 
диссертатсия мушаххас шудаанд. Ҳамчунин, сарчашмашиносй ва 
методологиям пажуҳиш, арзишҳои назариву амалй, навгониҳои илмй ва 
масъалаҳои меҳварии барои дифоъ манзуршаванда шарҳу тафсир ёфта, 
саҳми шахсии довталаби дараҷаи илмй, тасвиби амалии натиҷаҳои 

таҳқиқ, нашри таълифоти илмӣ дар мавзуи диссертатсия ва сохтору 
ҳаҷми кор бо низоми муайян шарҳу баён ёфтаанд. Таҳқиқи илмии 
зиндагиномаи шоир яке аз масъалаҳои муҳимми илмӣ ҳисоб меёбад.

Дар боби дуюми диссертатсия “Вазьи ғазали форсй дар даврони 
Машрута” номгузорӣ шудааст. Муаллиф дар ин боб роҷеъ ба ғазали форсӣ 
дар солҳои 40-ум ва 50-уми асри гузашта майДони ғазалсароиро дар адабиёти 
муосири Эрон мавриди омӯзиш қарор дода, бо истифода аз иттилооти 
сарчашмаҳои адабиву таърихӣ мавзуи мазкурро бисёр олимона таҳқиқ 
намудааст.

Боби сеюми диссертатсия “Вижагиҳои жанри ғазал дар эҷодиёти 
Симини Беҳбаҳонй” номгузорӣ шудааст. Пажуҳишгар дар ин боб чигунагии 
корбурди васоити тасвири бадей, санъатҳои калидии ороишӣ дар осори 
шоир, минҷумла ташбеҳ, истиора, муболиға, талмеҳ; корбурди истилоҳоти 
вижа, аз ҷумла истилоҳоти хоси мусиқӣ, андешаҳои пандуахлоқии шоир 
вобаста ба муҳтавои онҳо, мулоҳизаронӣ намуда, дар ҳар фасле назари 
шахсии хешро дар иртибот ба ҳунару маҳорати суханварии Симини 
Беҳбаҳонӣ баён доштааст. Қайд кардан бамаврид аст, ки муаллиф дар боби 
мазкур ба ҳадафи кушодани масоили дар пеш гузоштааш расида 
тавонистааст.

Ҳамзамон, қобили зикр аст, ки дар баробари дастовардҳои дарҷгардида 
дар рисола баъзе камбудиҳои ҷузъӣ аз қабили такрори андеша (саҳ. 60, 109), 
ба шакли гуногун омадани ному насаби баъзе адибон (Муайирӣ - Муайарӣ) 
ба назар мерасанд.

Аммо камбуду навоқиси дар боло нишондодашуда дар баробари 
муваффақиятҳову шоистагиҳои кор он қадар ҷиддӣ ҳам нестанд. Муаллиф 
онҳоро метавонад баъдан, ҳангоми омоданамоии монографияи илмӣ ва дигар 
корҳои илмии худ ислоҳ намояд ва бад-ин тариқ бар ҳусни таҳқиқи хеш 
биафзояд.

Бинобар ин, аз автореферат пайдост, ки диссертатсияи унвоҷӯ 
Амирқулов Нуриддин Амирқулович дар мавзуи “Вижагиҳои ғазали 
Симини Беҳбаҳонй” ба меъёрҳои рисолаи номзадӣ пурра мутобиқ буда, ба 
талаботи Комиссияи олии аттестатсионии назди Президента Ҷумҳурии 
Тоҷикистон ҷавобгӯ мебошад.

Хулоса, таҳқиқоти илмии Амирқулов Нуриддин Амирқулович дар 
мавзуи “Вижагиҳои ғазали Симини Беҳбаҳонй” ба талаботи бандҳои 31, 
33-35-и Тартиби додани дараҷаҳои илмӣ, ки бо қарори Ҳукумати Ҷумҳурии 
Тоҷикистон аз 30 июни соли 2021, таҳти № 267 тасдиқ гардидааст, ҷавобгӯ 
буда, муаллифи он сазовори дарёфти дараҷаи илмии номзади илмҳои 
филологӣ аз рӯйи ихтисоси 10.01.03 - Адабиёти кишварҳои хориҷии

Аврупо, Осиё, Африқо, сокинони бумии Амрико ва Австралия (адабиёти 
форсй) мебошад.

Номзади илми филология, 
мудири шуъбаи фолклори 
Институти забои ва адабиёти___ /
Ба номи Рӯдакии АМИТ Н^^А/Мажнунов Абдуламин Абдулакимович

Суроға: 734020, шаҳри Душанбе,
хиёбони Рӯдакӣ, 21,
тел.: (+992) 93 564 81 28,
E-mail: mainunov-1001 @mail,ru

